
Broj: 01-04-21-7-302 /26
Datum: 12.02.2026.  
Na osnovu člana 91. Statuta Općine Travnik (Prečišćeni tekst „Službene novine Općine Travnik, broj 11/05) i člana 6. Odluke Općinskog vijeća o dodjeli stipendija broj:01-1-04-28-73-332 od  23.12.2025.godine, načelnik Općine Travnik, d o n o s i 

P R A V I L N I K

za dodjelu stipendija redovnim učenicima srednjih škola deficitarnih zanimanja

I

Ovim Pravilnikom utvrđuju se kriteriji za raspodjelu budžetskih sredstava Općine Travnik, namjenjenih za stipendiranje učenika srednjih škola deficitarnih zanimanja.

II

 Stipendije će se dodjeljivati za školsku 2025/2026.g. 

III
Pravo na dodjelu stipendije ima učenik srednje škole državljanin BiH, koji ima status redovnog učenika pod sljedećim uslovima:

1. da ima stalno mjesto prebivališta na području općine Travnik,

2. da je u tekućoj školskoj godini prvi put upisao određeni razred srednje škole u istoj školi
3. da  ne prima stipendiju od drugog davaoca, 

4. da pohađa srednju školu deficitarnog zanimanja,

(zavarivač, bravar, mehaničar, električar, drvopreradživač, limar, mesar, konobar, kuhar, operater na cnc mašinama, frizer).
IV
U školskoj 2025./2026.g. dodjeliti će se ukupno 22 stipendije.

Zavarivać: Za drugi razred dodjelit će se 1 stipendija, za treći razred 3 stipendije.

Bravar: Za drugi razred dodjelit će se 1 stipendija, za treći razred 1 stipendija.

Mehatroničar: Za treći razred dodjelit će se 1 stipendija.

Električar: Za treći razred dodjelit će se 2 stipendije.

Drvoprerađivać: Za treći razred dodjelit će se 2 stipendije

Limar: Za treći razred dodjelit će se 2 stipendije.

Mesar: Za treći razred dodjelit će se 1 stipendija.

Konobar: Za treći razred dodjelit će se 2 stipendije.

Kuhar: Za drugi razred dodjelit će se 2 stipendije.
Operater na cnc mašinama: Za drugi razred dodjelit će se 1 stipendija, za treći razred 2 stipendije.
Frizer: Za III razred dodjelit će se 1 stipendija.
V

Listu prioriteta za kandidate koji ispunjavaju uslove iz člana II, utvrdit će Komisija za odabir stipendista formirana od strane načelnika Općine, a na osnovu sljedećih kriterija:

1. uspjeh u školi - 50 bodova

a) za učenike će se bodovati samo prosječna ocjena prethodnog razreda srednje škole, kako slijedi:

· prosjek ocjena 2,00 – 2,29

 5  bodova

· prosjek ocjena 2,30 – 2,59

10 bodova

· prosjek ocjena 2,60 – 2,99

15 bodova

· prosjek ocjena 3,00 – 3,39 

20 bodova

· prosjek ocjena 3,40 – 3,79

25 bodova

· prosjek ocjena 3,80 – 4,19

30 bodova

· prosjek ocjena 4,20 – 4,59

35 bodova

· prosjek ocjena 4,60 – 5,00

40 bodova

Učenici koji su u prethodnoj školskoj godini ostvarili prosjek 5,00 dodijelit će se dodatnih 10 bodova.

Učenici koji srednju školu pohađaju izvan Srednjobosanskog kantona/Kantona Središnja Bosna dodjelit će se dodatnih 5 bodova.

2. materijalni i socijalni položaj  - 20 bodova.

Materijalno socijalni položaj će se bodovati na osnovu prihoda po članu domaćinstva kako slijedi:

a) prihod od 
  0 – 343,00 KM   po članu domaćinstva
              20 bodova

b) prihod od
  344,00 – 444,00 KM po članu domaćinstva
 16 bodova


c) prihod od   
  445,00 – 545,00 KM po članu domaćinstva
 12 bodova

d) prihod od 
  546,00 – 646,00 KM po članu domaćinstva
   8 bodova

e) prihod od        647,00 – 747,00 KM po članu domaćinstva          4 boda

f) prihod veći od                 747,00 KM po članu domaćinstva
   0 bodova

VI

Učeniku bez oba roditelja i učeniku iz porodice RVI 100% invalidnosti, dodijelit će se dodatnih 15 bodova.
Učeniku bez jednog roditelja dodijelit će se dodatnih 15 bodova.
Učeniku iz porodice RVI, pri čemu se uzima u obzir invalidnost preko 60%, a manja od 100% i učeniku iz porodice civilne žrtve rata, dodjelit će se dodatnih 5 bodova.

U slučaju istog broja bodova i istog prosjeka ocjena učenika istog razreda srednje škole,  prednost za dodjelu stipendije imat će djeca demobilisanih boraca, a ukoliko je isti prosjek ocjena prednost će se dati učeniku čiji je prihod po članu domaćinstva niži.

VII
Kod prijave za stipendiju učenici su dužni priložiti sljedeće:

· prijavni obrazac, popunjen, vlastoručno potpisan
· original ili ovjerenu kopiju uvjerenja o prebivalištu, ne stariju od 60 dana,
· uvjerenje da je učenik prvi put upisao odgovarajuću školsku godinu u statusu redovnog učenika (original ili ovjerenu kopiju),
· ovjerenu izjavu učenika, odnosno roditelja kandidata, ako je učenik maloljetan, da kandidat ne prima stipendiju drugog davaoca (izjavu ovjeriti u Općini ili kod notara), ne stariju od 60 dana,
· ovjerenu izjavu učenika, odnosno roditelja, ako je učenik maloljetan, o saglasnosti za korištenje ličnih podataka kandidata (izjavu ovjeriti u Općini ili kod notara), ne stariju od 60 dana,
· ovjerenu fotokopiju svjedodžbe samo prethodnog razreda,
· kućnu listu, (izjava o zajedničkom domaćinstvu), (original), ne stariju od 60 dana,
· izvod iz matične knjige vjenčanih za roditelje podnosioca prijave, ne stariji od 6 mjeseci, original ili ovjerena fotokopija,

· izvod iz matične knjige umrlih za djecu čiji su jedan ili oba roditelja umrli, original ili ovjerena fotokopija,

· Rješenje o razvodu braka ukoliko su roditelji razvedeni, original ili ovjerena fotokopija,

· za članove domaćinstva, učenike/studente, koji se školuju, potvrdu o redovnom školovanju (original ili ovjerenu fotokopiju),
· izvod iz matične knjige rođenih za djecu predškolskog uzrasta, original ili ovjerena fotokopija,

· za učenike bez oba roditelja i učeniku iz porodice RVI, učenici iz porodice civilne žrtve rata, dostaviti dokaz o istom, sa definisanom naknadom koju ostvaruju po tom osnovu,  

· za djecu demobilisanih boraca dostaviti dokaz o istom, uvjerenje/potvrdu da je roditelj učenika demobilisani borac, original ili ovjerena fotokopija.

Za sve punoljetne članove domaćinstva obavezno dostaviti sljedeće:

· za zaposlene, potvrdu o prihodima (platnu listu za posljednju isplaćenu plaću ovjerenu od strane poslodavca, original; za penzionere posljednji ček od penzije, original),

· za nezaposlene, potvrdu o nezaposlenosti (potvrdu Zavoda za zapošljavanje)

· za nezaposlene koji se ne nalaze u evidenciji Zavoda za zapošljavanje potvrdu Fonda PIO/MIO da nije osiguran ni po kakvom osnovu.
· Za sve punoljetne članove domaćinstva (izuzev onih koji imaju status redovnog učenika ili studenta) dokaz da imaju ili nemaju samostalnu privrednu djelatnost (uvjerenje Porezne uprave ili drugog nadležnog organa iz kojeg se vidi da li se vode ili ne u Registru poreznih obveznika kao poduzetnici ,odnosno da li su ili nisu prijavljeni u jedinstveni system za registraciju, kontrolu i naplatu doprinosa kao obveznici po bilo kom osnovu s iskazanim mjesečnim odnosno godišnjim prihodima.

· Uvjerenje sa izračunatim i iskazanim prosjekom ocjena (na 2 decimale) isključivo za prethodnu školsku/akademsku godinu   i

· Ovjerena izjava o tačnosti podataka navedenih u prijavi
VIII
Visina godišnje stipendije po učeniku iznosi 600,00 KM, a isplatiće se jednokratno
IX
Pravo na stipendiju iz jedne porodice može ostvariti samo jedan učenik„ osim u slučaju kada imamo više učenika rođenih iz jednog poroda.
Ako se za određeni razred određenog deficitarnog zanimanja ne prijavi dovoljan broj kandidata, stipendije će se dodjeliti učenicima deficitarnih zanimanja koji imaju najveći prosjek ocjena, bez obzira na vrstu zanimanja i razred koji pohađaju.

X

Prigovor na objavljenu listu odabranih stipendista podnosi se načelniku Općine Travnik putem protokola Općine Travnik u roku od 8 dana od dana objavljivanja liste na oglasnoj ploči Općini Travnik.

XI
Korisnik stipendije dužan je vratiti primljeni iznos ako je pravo stekao na osnovu neistinitih ili krivotvorenih podataka ili ako je za vrijeme trajanja ugovora o korištenju stipendije primio stipendiju drugog stipenditora.

                                                                           XII

Ovaj Pravilnik stupa na snagu danom donošenja, a objavit će se u Službenim novinama Općine Travnik.

    N  A  Č  E  L  N  I  K







          
               dr.sci. Kenan Dautović
BOSNIA AND HERZEGOVINA

